












ABSTRACT

Ang pag-aaral na ito ay naglalayong tiyakin ang bisa ng paggamit ng

wikang Filipino bilang midyum ng pagtuturo sa asignaturang Sariling Pili

(Pananahi) sa antas sekondarya ng Samar State Polytechnic College,

Catbalogan, Samar, taong panuruan 1987-1988. Ang ginamit na disenyo sa

pag-aaral na ito ay ang pangkat eksperimental at pangkat kontrol na may

unang pagsubok at huling pagsubok. Ang mga kasangkot sa pag-aaral ay

may kabuuang bilang na 72 mag-aaral at 2 guro. Sa bilang ng mga mag-aaral

na kalahok ay nababahagi sa 28, ikalawang taon; 28, ikatlong taon at 16 sa

ikaapat na taon. Ang 2-way ANOVA ang ginamit upang matiyak ang bisa ng

wikang Filipino ayon sa interaksyon ng tatlong antas ng taon sa sekondarya

ng SSPC. Ang nakuhang konklusyon sa pag-aaral na ito ay ang mga

sumusunod: (1) magkapareho ang antas ng kabatiran sa pananahi ng mga

mag-aaral sa mga pangkat eksperimental at sa mga pangkat kontrol mula

ikalawa hanggang ikaapat na taon sa sekondarya ng SSPC, (2) walang

mahalagang kaibahan ang antas ng kabatiran sa pananahi ng mga mag-aaral

na tinuturan ng gurong gumamit ng wikang Filipino bilang midyum, (3)

walang mahalagang kaibahan ang bisa ng wikang Filipino ayon sa

interaksyon ng iba’t ibang antas ng taon sa kabatiran sa pananahi ng mga

mag-aaral, (4) walang masasabing higit na mabisang wikang panturo sa

asignaturang Sariling Pili, kursong pananahi. Basi sa kinalabasan ng pag-

aaral na ito, narito ang mga rekomendasyon ng tagapagsaliksik: (a) walang



masasabi na higit na mabisa batay sa kinalabasan ng pagsusuri, (b) upang

lalong matiyak ang epekto o bisa sa paggamit ng wikang Filipino,

kinakailangang magkaroon ng kasanayan at kakayahang pangwika, (c)

hikayatin na mahalin ang ating pambansang Wikang Filipino, at (d) higit na

masusing pananaliksik ang gawin pa sa ganitong uri ng pag-aaral upang

matiyak ang bisa ng pagsisiyasat.

